
1 

ХУЛОСАИ 

Шӯрои диссертатсионии 6D.KOA-035 дар назди 

Донишгоҳи давлатии Бохтар ба номи Носири Хусрав 

Парвандаи аттестатсионии №2 

қарори шӯрои диссертатсионӣ аз 24.04.2021, протоколи №2 

Дар бораи Норбобоев Маъруфҷон Олимович, шаҳрванди Ҷумҳурии 

Тоҷикистон додани дараҷаи илмии номзади илмҳои педагогӣ. 

Диссертатсия дар мавзӯи «Методикаи таълими технологияҳои иттилотӣ 

дар синфҳои ибтидоӣ (дар мисоли матабҳои ғайридавлатии вилояти Суғд)» дар 

шакли дастхат аз руйи ихтисоси 13.00.02 – Назария ва методикаи омӯзишу 

парвариш (информатика, таҳсилоти миѐнаи умумӣ) Шӯрои диссертатсионии 

6D.KOA-035, дар назди Донишгоҳи давлатии Бохтар ба номи Носири Хусрав 

(735140, шаҳри Бохтар, кӯчаи Айнӣ 67) ба ҳимоя қабул карда шуд. 

Унвонҷӯ Норбобоев Маъруфҷон Олимович, соли таваллудаш 1989, соли 

2012 Донишгоҳи давлатии Хуҷанд ба номи академик Бобоҷон Ғафуровро бо 

ихтисосҳои информатика (Диплом ДОА №0007515) бомуваффақият хатм 

намудааст. 

Ҳоло ӯ муаллими калони кафедраи умумидонишгоҳии информатикаи 

Донишгоҳи давлатии Хуҷанд ба номи академик Бобоҷон Ғафуров фаъолият 

карда истодааст. 

Шаҳодатномаи №20-62 оид ба супоридани имтиҳонҳои минимуми 

номзадиро аз фанҳои таърих ва фалсафаи илм дар таърихи 20-уми июни соли 

2018 бо баҳои аъло, аз фанни забони хориҷӣ (англисӣ) дар таърихи 6-уми 

декабри соли 2018 бо баҳои аъло ва назария ва методикаи омӯзишу парвариш 

(методикаи таълими информатика) дар таърихи 9-уми январи соли 2021 бо 

баҳои аъло супорид. 

Кори илмӣ дар кафедраи методикаи таълими математика ва технологияи 

информатсионии Донишгоҳи давлатии Хуҷанд ба номи академик Бобоҷон 

Ғафуров иҷро шудааст роҳбари илмӣ Озод Азимович, доктори илмҳои 

педагогӣ, профессор, профессори кафедраи нақшакашӣ, геометрияи тасвирӣ ва 

методикаи таълими Донишгоҳи давлатии Хуҷанд ба номи академик Бобоҷон 

Ғафуров. 

Муқаризони расмӣ: 

1. Ҷӯраев Хайрулло Шарофович, доктори илмҳои физика-математика, 

дотсент, мудири кафедраи мошинҳои ҳисоббарор, системаҳо ва шабакаҳои 

Донишгоҳи миллии Тоҷикистон. 

2. Назаров Аҳтам Пулотович, номзади илмҳои педагогӣ, и.в. дотсенти 

кафедраи технологияҳои информатсионӣ ва коммуникатсионии 

Донишгоҳи давлатии омӯзгории Тоҷикистон ба номи Садриддин Айнӣ. 

Ташкилоти тақриздиҳанда: Донишкадаи кӯҳию металлургии Тоҷикистон 

ба диссертатсияи Норбобоев Маъруфҷон Олимович бо имзои муовини ректор 

оид ба илм ва инноватсия ва робитаҳои байналмилалӣ номзади илмҳои геологӣ 

ва минерогӣ Насриддинов З.З. ва мудири кафедраи математикаи олӣ ва 

информатика номзади илмҳои педагогӣ, и.в. дотсент Туев Шоҳин Шоевич, дар 

семинари васеъи кафедра аз 27-уми марти соли 2021 протоколи №8 ва бо имзои 

ректори донишкада номзади илмҳои иқтисодӣ, дотсент, Бахтиѐр Маҳмадалӣ аз 

таърихи 29-уми марти соли 2021, тасдиқ шудааст. Мазмуни тақриз мусбат 

мебошад, дар он мубрамияти мавзӯъ, моҳияти илмӣ-назариявӣ ва амалии он ва 

инчунин саҳми худи муаллиф зикр гардидааст. 

Натиҷаҳои таҳқиқотӣ дар 10 интишороти муаллиф инъикос ѐфтаанд, ки аз 

онҳо 1-тояшро дастурҳои таълимию методии аз ҷониби МДТ «Донишгоҳи 

давлатии хуҷанд ба номи акдемик Бобоҷон Ғафуров» тавсияшуда, 4-тояшро 

мақолаҳои илмии дар маҷаллаҳои тақризшавандаи Комиссияи олии 

аттестатсионии назди Президенти Ҷумҳурии Тоҷикистон банашррасида ва 5-

тои боқимондаашро мақолаҳои дар дигар нашрияҳо бачопрасида ва маводҳои 

конференсияҳои илмӣ ташкил додаанд. 

ФЕҲРИСТИ ИНТИШОРОТИ ИЛМИИ ДОВТАЛАБИ ДАРЁФТИ 

ДАРАҶАИ ИЛМӢ 

а) Дастури таълимие, ки ДДХ ба номи академик Б.Ғафуров тавсия ва чоп 

расидааст: 

[1-М]. Норбобоев М.О. Технологияи иттилоотӣ. Дастури таълими методӣ 

[Матн] / Норбобоев М.О., Аҳмедов Ҳ.М., Юсупова Ф.А., Тӯйчиев А.М., 

Шерматов Ҷ.А., Ишанова С.Р.- Хуҷанд: «Нури маърифат», 2020.-268с. 

б) Мақолаҳое, ки дар нашрияҳои тақризшавандаи Комиссияи олии 

аттестатсионии назди Президенти Ҷумҳурии Тоҷикистон чоп шудаанд: 

[2-М]. Норбобоев М.О. Роҳҳои истифодаи технологияҳои  ахбор дар раванди 

таълими синфҳои ибтидоӣ. [Матн] / М.О. Норбобоев // Номаи 

Донишгоҳи давлатии Хуҷанд ба номи академик Бобоҷон Ғафуров. -

2018.- №4(57) С. 232-235. 

[3-М]. Норбобоев М.О. Доир ба масъалаи инкишофи маҳорати графикӣ дар  

раванди таълими графикаи компютерӣ. [Матн] / М.О. Норбобоев // 

Номаи Донишгоҳи давлатии Хуҷанд ба номи академик Бобоҷон 

Ғафуров. - 2019.- №1(58)-С. 149-152. 

[4-М]. Норбобоев М.О. Заминаҳои таълими технологияи иттилоотӣ дар 

синфҳои ибтидоӣ. [Матн] / М.О. Норбобоев, О.А. Исломов // Номаи 

Донишгоҳи давлатии Хуҷанд ба номи академик Бобоҷон Ғафуров.-2019.- 

№3(58) - С. 157-162. 

[5-М]. Норбобоев М.О. Истифодабарии технологияҳои иттилоотӣ дар таълим. 

[Матн] / М.О. Норбобоев. // Паѐми Донишгоҳи давлатии омӯзгории 

Тоҷикистон ба номи Садриддин Айнӣ. - 2020.-№3(3) - С. 234-239. 

в) Мақолаҳое, ки дар дигар нашрияҳо ба таъб расидаанд: 

[6-М]. Норбобоев М.О. Ҳалли тақрибии муодилаҳои тарнсендентӣ бо методи ба 

нисфтақсимкунӣ дар муҳити MS Excel [Матн] / М.О. Норбобоев, Б.Ё. 

Дадоҷонов, А.М. Туйчиев // Маводҳои конференсияи байналхалқии 

илмии «Муаммоҳои муосири математика ва таълими он» бахшида ба 20-

солагии Конститутсияи Ҷумҳурии Тоҷикистон ва 60-солагии олимони 

математика А.Мӯҳсинов, А.Б.Нозимов, С. Байзаев, Д.М. Осимова, Қ. 

Тухлиев. – Хуҷанд. 2014 - 62-65с. 

[7-М]. Норбобоев М.О. Муносибати салоҳиятнок ҳангоми истифодаи 

технологияҳои ахбор дар раванди таълими синфҳои ибтидоӣ. [Матн] / 

М.О. Норбобоев // Армуғони омӯзгорони ҷавон. Маводи иштирокдорони 

озмӯни  «Муаллими сол-2017»  бахшида ба соли ҷавонон ва 85 солагии 

ДДХ ба номи ак. Б. Ғафуров. - Хуҷанд-2018 «Нури маърифат».- 144-

148с. 

[8-М]. Норбобоев М.О. Ташаккули салоҳияти математикӣ дар хонандагон. 

[Матн] / М.О. Норбобоев, Ҷ.А. Абдулакимова, Юсупова Ф.А. // 

Конферинияи илмӣ-амалии минтақавии «Муаммоҳои муосири 

компютеркунонии раванди таълими математика ва технологияиҳои 

иттилоотӣ» бахшида ба 25-солоагии Иҷлосияи XVI Шӯрои Олии 

Ҷумҳурии Тоҷикистон, 85-солагии ДДХ ба номи академик Б.Ғафуров ва 

факултети математика. - Хуҷанд -2017.- «Нури маърифат».- 19-21с. 

[9-М]. Норбобоев М.О. Масъалаи барномаи иттилоотгардонӣ ва инкишофи 

маҳорати графикӣ (дар раванди таълими графикаи компютерӣ). [Матн] / 

М.О. Норбобоев // Хуҷанд -2020 Раҳнамои омӯзгор №2 (2)- «Нури 

маърифат».- 99-1002с. 

[10-М]. Норбобоев М.О. Консепсияи таълими информатика дар мактаби 

ибтидоӣ бо назардошти муносибатҳои объективии иттилоотӣ. [Матн] / 

М.О. Норбобоев, О.А. Исломов, М.И. Ҳасанова // Муаммоҳои муосири 

раванди таълими математика ва технологияи иттилоотӣ дар муассисаҳои 

таҳсилоти олӣ ва миѐнаи умумӣ Маводҳои коеференсияи илмӣ-амалии 

вилоятӣ, бахшида ба 30-солагии Истиқлолияти давлатии Ҷумҳурии 

Тоҷикистон.- Хуҷанд-2019 «Нури маърифат». 232-235с. 

Ба автореферат тақриз додаанд: 

1. Қодиров Б.Р.– доктори илмҳои педагогӣ, профессори кафедраи 

табиатшиносӣ ва фанҳои таълимии Донишгоҳи давлатии Воронеж; 



4 

2. Азимова Н.С. – номзади илмҳои педагогӣ, дотсент мудири кафедраи 

фанҳои риѐзӣ-табиатшиносии муосири Донишгоҳи ҳуқуқ бизнес ва 

сиѐсати Тоҷикистон; 

3. Абдуллоев Ғ. – номзади илмҳои педагогӣ, дотсенти кафедраи математикаи 

олӣ ва технологияи информатсионии Донишкадаи иқтисод ва савдои 

Донишгоҳи давлатии тиҷорати Тоҷикистон дар шаҳри Хуҷанд. 

Ҳама тақризҳо воридшуда мусбӣ буда, эродҳо асосан хусусияти тавсиявӣ 

доранд. 

Мубрамӣ ва зарурати баргузории таҳқиқот аз рӯйи мавзӯи 

диссертатсия. Системаи муосири таҳсилоти миѐнаи умумии Тоҷикистон дар 

шароити кунунии рушди ҷомеа бо нигаҳдории дастовардҳои қаблии соҳаи 

маорифи кишвар ва бо истифода аз имкониятҳои бавуҷудомадаи гузариш ба 

меъѐрҳои байналмилалии таҳсилот тасмим гирифтааст, ки дар таълими 

хонандагон муносибатҳои босалоҳиятро роҳандозӣ намояд. 

Зарурати гузариш аз низоми анъанавӣ, ки он дар асри XVII дар заминаи 

принсипҳои дидактика ташаккул ѐфтааст, ба муносибатҳои нави таълимӣ 

тамоюли объективӣ дошта, дар марҳилаи ҷаҳонишавии босуръати 

муносибатҳои сиѐсӣ, иқтисодӣ ва иҷтимоии байни мамлакатҳо раванди ногузир 

мебошад. 

Ба масъалаи омада намудани мутахасисони рақобатпазир Асосгузори 

сулҳу ваҳдати миллӣ - Пешвои миллат, Президенти Ҷумҳурии Тоҷикистон, 

муҳтарам Эмомали Раҳмон дар Паѐми худ ба Маҷлиси Олии мамлакат диққати 

махсус зоҳир менамояд. Сарвари давлат вазифаи асосии стратегияи таҳсилотро 

дар инкишофи сатҳи таълими технологияиҳои иттилоотӣ пешниҳод карда, 

таъкид менамояд, ки имрӯзҳо барои мо шогирдон лозиманд, ки донишу 

малакаи пурра барои дар оянда тарбияи насли наврас мутахассисони соҳаи 

тафаккури эҷодӣ ва инчунин маълумоти ботинии технологияҳои нави 

иттилоотӣ доштан лозиманд. 

Дар ҳақиқат назария ва амалияи раванди таълими синфҳои ибтидоӣ барои 

амалӣ намудани фаъолияти донишазхудкунии хонандагон истифода аз 

воситаҳои техникии таълим ва технологияҳои иттилотӣ бештар лозиманд. 

Барои баланд бардоштани сатҳи сифати таълим дар кори таҳқиқоти худ ба 

мо лозим омад, ки барномаҳои омӯзиши компютерро тартиб дода, роҳҳои 

инкишофи тафаккури хонандагони синфҳои ибтидоиро зимни таълими фанни 

технологияи иттилотӣ баланд намоем. 

Дараҷаи азхудшудаи масъалаи илмӣ ва заминаҳои назариявию 

методологии таҳқиқот. Ба муаммои таълими технологияҳои иттилоотӣ дар 

синфҳои ибтидоӣ дар шароити рушди босуръати фазои иттилоотии таҳсилот 

бахшида шудааст. 

Аз ҷониби умум эътироф шудааст, ки марҳилаи муосири рушди ҷомеа бо 

раванди иттилоотигардонӣ муайян мешавад. Дар таҳқиқоти фалсафӣ, 

ҷомеашиносӣ, психологӣ, педагогӣ консепсияҳои муосири таҳсилоти умумӣ, 

тамоюлҳои рушд ва таъсири он ба инкишофи инсон дар шароити ҷомеаи 

иттилоотӣ коркард шудаанд «Фалсафаи тамаддунӣ иттилоотӣ» (Р.Ф. Абдеев, 

1995), «Масъалаҳои методологии иттилоотонии таҳсилот дар заминаи таълими 

инфосферӣ» (В.А. Извозчиков, 1996) ва дигарон. 

Иттилоотигардонии ҷомеа иттилоотӣ намудани таҳсилотро тақозо кард, ки 

ҷузъи асосии он марҳилаи якум фанни мактабии «Технологияҳои иттилоотӣ» 

мебошад. Рушди бошиддати технологияҳои иттилоотӣ ҳамчун илм ва 

фаъолияти амалии теъдоди назарраси одамон ба муайянкунии ҳадафҳо, 

ташаккули мундариҷаи фанни мактабӣ, мавқеи онро дар байни фанҳои дигар, 

марҳилаҳои омӯзиши он таъсир мерасонад. 

Муаммои ташаккул ва инкишофи мундариҷаи технологияиҳои иттилоотии 

мактабиро муаллифони зиѐде таҳқиқ кардаанд «Дар бораи забонҳо моделҳо ва 

информатика» (В.П. Белошапка, 1987), «Инфрматика ва технологияҳои 

иттилоотӣ» (С.А. Бешенков, 1995), «Информатика» (А.Г. Гейн, 2000), 

«Информатика дар бозиҳо ва вазифаҳо (синфҳои 1, 2, 3, 4)» (А.В. Горячев, 

2004), «Мафҳумҳои информатикаи мактабӣ: ҳолат ва дурнамо» (Г.А. 

Звенигородский, 1995), «Мактаби информатика дар СССР» (А.П. Ершов 1987), 

«Информатика. Асосҳои саводнокии компютерӣ» (Н.В. Макарова, 2000) ва 

дигарон. Натиҷаҳои ин таҳқиқот ба хулосае мерасонад, ки фанни мактабии 

технологияиҳои иттилоотиро дар заминаи принсипи ҳаммарказӣ бунѐд кардан 

мувофиқи мақсад аст, зимнан таълим бояд се марҳиларо дар бар гирад: 

пропедевтӣ, пойгоҳӣ ва соҳавӣ. 

Ҷабҳаҳои алоҳидаи масъалаҳои педагогии иттилоотонӣ ва ҷустуҷӯи 

роҳҳои нави татбиқи ТИК дар ҷараѐни таълим аз тарафи олимони тоҷик 

«Технологияҳои иттилоотӣ. Барои синфҳои (5, 6, 7, 9)» (Ф.С. Комилиѐн, 2014; 

2019), «Технологияи иттилоотӣ. Барои синфи 11» ва дигарон таҳқиқ шудаанд. 

Дар асарҳои муҳаққиқон «Тавсияҳои методӣ барои омӯзгорон оид ба курси 

«Қадамҳои аввал дар ҷаҳони информатика» барои синфҳои ибтидоӣ» (Т.П. 

Бокучава, 1998), «Информатика дар мактаби ибтидоӣ метапредмети 

пропедевтикӣ» (А.В. Горячев, 2000), «Информатика дар хона ва мактаб» (Ю.А. 

Первин, 2002), «Алгоритм» (А.Л. Семенов, 1993), «Тавсияҳои методӣ барои 

омӯзгорон оид ба курси «Қадамҳои аввал дар ҷаҳони информатика» барои 

синфҳои ибтидоӣ» (С.Н. Тур, 1998) ва дигарон зарурати марҳилаи пропедевтии 

таълими технологияҳои иттилоотӣ дар мактаби ибтидоӣ асоснок мегардад. 

Назарияи фарҳангию таърихии рушд ва назарияи таълими 

инкишофдиҳанда дар марҳилаи таҳсилоти ибтидоӣ «Фикр ва сухан» (Л.С. 

Выготский, 1999), «Намудҳои умумигардонӣ дар таълим» (В.В. Давыдов, 1972), 

«Асарҳои мунтахаби писихологӣ» (В.П. Зинченко, 1986), «Фикр ва сухан» (С.Л. 

Рубинштейн, 1989) ва дигарон ҳадафҳои рушдро дар ин марҳилаи таълим 

аввалиндараҷа мегардонанд. 

Исбот шудааст, ки ҳангоми коркарди методикаи таълими технологияҳои 

иттилоотӣ дар мактаби ибтидоӣ хусусиятҳои психологию физиологии 

инкишофи бачагони ин гурӯҳи синнусолиро дар назар бояд дошт «Дурнамои 

муваффақияти таълими хонандагони синфҳои болоӣ аз рӯи ихтисоси 

«Оператори компютер» (И.В. Ермакова, 1990), «Шахсияти хонандагон ва 

компютер» (О.Ю. Ермолаев, 1990) ва дигарон. Методикаҳо бояд ба тафаккури 

аѐнӣ-амалӣ, ки дар хонандагони синфи якум бартарӣ дорад, такя намуда, барои 

рушди тафаккури аѐнӣ-образнок ва лафзӣ-мантиқӣ дар раванди азхудкунии 

мундариҷаи тамоми фанҳо, аз ҷумла, технологияҳои иттилоотӣ мусоидат 

кунанд. 

Иттилоотигардонии ҷомеа ва касбҳои муосир ба зеҳни кормандон, 

маҳорати истифодаи воситаҳои технологияҳои иттилоотӣ талаботи сатҳаш 

баландро пеш меоранд. Малакаҳои корро бо воситаҳои мушаххаси 

технологияҳои иттилоотӣ бевосита дар ҷойи кор ба даст овардан мумкин аст. 

Ҳангоми омода намудани бачагон ба ҳаѐт дар ҷомеаи муосири иттилоотӣ 

тафаккури мантиқӣ, қобилияти таҳлил ва синтезро (ҷудокунии сохтори объект, 

ошкор намудани робитаҳои мутақобил, дарки принсипҳои ташкили объект, 

сохтани схемаҳо, сохторҳо ва амсилаҳои нав) инкишоф бояд дод, ки ба 

инкишофи саводнокии иттилоотӣ мусоидат менамояд. 

Дар доираи озмоиш ҳадафҳои таълими технологияҳои иттилоотӣ дар 

мактаби ибтидоӣ хонандагонро ба инкишофи тасаввуроти ибтидоӣ дар бораи 

хосияти иттилоот, тарзу воситаҳои кор бо он, аз ҷумла, бо истифодаи компютер 

равона месозанд. Диссертатсияи мазкур ба коркарди асосҳои консептуалӣ ва 

мундариҷаи таълими озмоишии технологияҳои иттилоотӣ ба хонандагони 

синфҳои ибтидоӣ бахшида шудааст. 

Имрӯз ду самти муайян намудани ҳадафҳои мушаххас ва мундариҷаи 

таълими технологияҳои иттилоотӣ дар марҳилаи пропедевтӣ ҳукмрон 

мебошанд: инкишофи афзалиятноки маҳорати истифодаи воситаҳои 

технологияҳои иттилоотӣ ва инкишофи донишҳои назариявӣ ва маҳорати 

зеҳнӣ, ки ҷаҳоншиносии инсонро дар ҷомеаи иттилоотӣ таъйин мекунанд. 

Самти якум дар лоиҳаи стандарти таҳсилоти ибтидоӣ инъикос ѐфт, ки ба 

фанни «Технология (Меҳнат)» ва коммуникатсионӣ бахшида шудааст. 

Муаммои таҳқиқоти мо бо ҷустуҷӯи роҳҳои инкишофи тафаккури 

хонандагон дар раванди таълими технологияҳои иттилоотӣ алоқаманд 

мебошад. Натиҷаҳои таҳқиқоти зиѐди психологию педагогӣ ва мушоҳидаҳои 

педагогҳои амалкунанда нишон медиҳанд, ки ҳам дар донишҳои воқеӣ (сатҳи 

репродуктивӣ), ҳам дар воситаҳои фаъолияти ақлони (сатҳҳои қисман ҷустуҷӯӣ 

ва системавӣ)-и аксарияти хонандагон норасогиҳо вуҷуд доранд. Ин дар иҷрои 

супоришҳо барои ҷудокунии гурӯҳи меъѐрҳои наздик, таърифи мафҳумҳои 

барои ин гурӯҳҳо хос, сохтани таснифот ва ғайра зоҳир мешавад. Қайд бояд 

кард, ки дар ҳаѐти амалӣ ин боиси душвориҳо ҳангоми қабули қарорҳо дар 

шароити интихоби сершумор мегардад. Коркарди нокифояи назариявӣ ва 

амалии муаммо, аҳамияти амалии он мубрамияти мавзӯи таҳқиқотро муайян 

менамояд. 

Ҳангоми коркарди консепсия ва мундариҷаи таълими технологияҳои 

иттилоотӣ ба хонандагони синфҳои ибтидоӣ натиҷаҳои таҳқиқоти профессор 

«Информатика. Асосҳои саводнокии компютерӣ» (Н.В. Макарова, 2000) дар 

соҳаи таълими технологияҳои иттилоотӣ дар мактаби асосӣ истифода шуданд, 

ки имконияти ноил шуданро ба сатҳи системавии фаъолияти хонандагон 

ҳангоми таълими технологияҳои иттилоотӣ асоснок намуда, ба дидгоҳи 

объектӣ-иттилоотӣ такя менамояд. Зимни интихоби мундариҷа натиҷаҳои 

таҳқиқоте ба назар гирифта шуданд, ки  ба дидгоҳи ба объект нигаронида дар 

илм С. Меллор, С. Шлеер ва дигарон ва истифодаи ин метод дар таълими 

технологияҳои иттилоотӣ Е.В. Баранова, «Информатика. Асосҳои саводнокии 

компютерӣ» (Н.В. Макарова, 2000), «Информатика дар бозиҳо ва вазифаҳо 

(синфҳои 1, 2, 3, 4)» (Н.И. Суворова, 2004) ва дигарон бахшида шудаанд. 

Навгониҳои илмии таҳқиқот: 

 асосҳои назариявию методологии омӯзиши ЭК дар муассисаи таҳсилоти 

миѐнаи умумӣ муайян карда шуд; 

 маводи назариявии омӯзишӣ барои хонандагон коркард ва пешниҳод 

гардид; 

Аҳамияти назариявии таҳқиқот аз муайян ва асоснок намудани 

инкишофи бахшҳои асосии мундариҷаи таълими инфоратика дар мактаби 

ибтидоӣ аз рӯйи солҳои таҳсил; дақиқ намудани мафҳумҳои «асбобҳои 

иттилоотӣ», «саводнокии иттилоотӣ» иборат аст. 

Аҳамияти амалии таҳқиқот дар он ифода меѐбад, ки татбиқи натиҷаҳои 

илмӣ то истифодаи густурдаи амалӣ расонида шуд: 

 дар ташкили таълими технологияҳои иттилоотӣ дар синфҳои ибтидоии 

мактабҳои ғайридавлатии вилояти Суғд; 

 ҳангоми коркарди барномаҳои таълим барои лексияҳо ва семинарҳо оид ба 

методикаи таълим дар синфҳои ибтидоӣ бо омӯзгорони технологияҳои 

иттилоотии мактабҳои вилояти Суғд; 

 ҳангоми коркарди маводи таълим, дастурҳо оид ба технологияҳои 

иттилоотӣ барои хонандагон ва омӯзгорони синфҳои ибтидоӣ. 

Таъйиди диссертатсия ва иттилоот оид ба истифодаи натиҷаҳои он. 

Раванди санҷиш ва татбиқи натиҷаҳои диссертатсионӣ амалан дар тамоми 

марҳилаҳои таҳқиқот (солҳои 2015-2020) гузаронида шудааст. Натиҷаҳои асосӣ 

дар шакли маърӯзаҳои илмӣ дар семинарҳои кафедраи методикаи таълими 

математика ва технологияи информатсинӣ, информатикаи умумидонишгоҳии 

Донишгоҳи давлатии Хуҷанд ба номи академик Бобоҷон Ғафуров (ДДХ), 

конференсияҳои илмии ҳарсолаи дохилидонишгоҳии ДДХ, конференсияҳои 

байналмилалии «Муаммоҳои муосири математика ва таълими он» бахшида ба 

20-солагии Конститутсияи Ҷумҳурии Тоҷикистон ва 60-солагии олимони 

математика А.Мӯҳсинов, А.Б.Нозимов, С.Байзаев, Д.М.Осимова, Қ.Тухлиев 

(Хуҷанд, 2014), «Армуғони омӯзгорони ҷавон. Маводи иштирокдорони озмуни 

«Муаллими сол-2017» бахшида ба Соли ҷавонон ва 85 солагии ДДХ ба номи 

акакадемик Бобоҷон Ғафуров (Хуҷанд, 2018), Конферинияи илмӣ-амалии 

минтақавии «Муаммоҳои муосири компютеркунонии раванди таълими 

математика ва технологияиҳои иттилоотӣ» бахшида ба 25- солоагии Иҷлосияи 

XVI Шӯрои Олии Ҷумҳурии Тоҷикистон, 85-солагии ДДХ ба номи академик 

Б.Ғафуров ва факултети математика (Хуҷанд 2017), Муаммоҳои муосири 

раванди таълими математика ва технологияи иттилоотӣ дар муассисаҳои 

таҳсилоти олӣ ва миѐнаи умумӣ (Хуҷанд 2018), Маводҳои коеференсияи илмӣ-

амалии вилоятӣ, бахшида ба 30-солагии Истиқлолияти давлатии Ҷумҳурии 

Тоҷикистон (Хуҷанд 2019) мавриди баррасӣ ва муҳокимаю арзѐбӣ қарор 

гирифта, дар 5 муассисаи таҳсилоти миѐнаи умумии шаҳрҳои Хуҷанд ва ноҳияи 

Бобоҷон Ғафуров истифода шудаанд (Замимаҳо). 

Саҳми шахсии довталаб натиҷаҳо ва муҳтавои асосии нашршудаи 

диссертатсия, ки ба ҳимоя пешниҳод гардидаанд, саҳми шахсии муаллифро 

муаррифӣ менамоянд. Бо таҳқиқоти мазкур муаллиф дар раванди татбиқи ТИК 

дар низоми омодасозии сатҳу сифати таълим ба барномаҳои омӯзиши 

компютерӣ ва роҳи инкишофи тафаккури хонандагони синфҳои ибтидоӣ зимни 

таълими фанни технологияи иттилотӣ ошкор намоем. Хулоса ва тавсияҳое, ки 

дар таҳқиқоти диссертатсионӣ таҳия гардидаанд, маҳсули афкори шахсии 

муаллиф мебошанд. 

Сохтор ва ҳаҷми диссертатсия. Таҳқиқоти диссертатсионӣ аз бахшҳои 

«Муқаддима», «Тавсифи умумии кор», ду боб, бахши «Хулосаҳо» бо 

зербахшҳои «Натиҷаҳои асосии илмии диссертатсия» ва «Тавсияҳо оид ба 

истифодаи амалии натиҷаҳо», бахши «Охирсухан», бахши «Номгӯи адабиѐт» бо 

зербахшҳои «Феҳристи сарчашмаҳои истифодашуда» ва «Феҳристи 

интишороти илмии довталаби дарѐфти дараҷаи илмӣ» ва инчунин бахши 

«Замимаҳо» иборат аст. 

